
2020-2023 елларга Татарстан Республикасы Тәтеш муниципаль районында 

«Иреклелекне (волонтерлыкны) үстерү" муниципаль программасын раслау турында 

 

        Тәтеш муниципаль районы территориясендә эшчәнлекләрен гамәлгә ашыручы 

иреклелек оешмаларын үстерү һәм аларга ярдәм күрсәтү максатыннан, Тәтеш 

муниципаль районы башкарма комитеты КАРАР КЫЛА:  

1. “2020-2023 елларга Татарстан Республикасы Тәтеш муниципаль районында 

«Иреклелекне (волонтерлыкны) үстерү" муниципаль программасын расларга.  

 2. Әлеге карарны Тәтеш муниципаль районының рәми сайтында һәм Татарстан 

Республикасының хокукый мәгълүматы рәсми порталында (PRAVO.TATARSTAN.RU) 

урнаштырырга.  

3. Әлеге караның үтәлешен контрольдә тотуны үз өстемдә калдырам.    

       

 

            

Җитәкче                                                                                                            А.Б. Семенычев 

2020 елның______________ 

Кушымта 

 
 

2020-2023 елларга Татарстан Республикасы Тәтеш муниципаль районында 

«Иреклелекне (волонтерлыкны) үстерү"  
МУНИЦИПАЛЬ  ПРОГРАММАСЫ 

  
1. Кереш 

2020-2023 елларга Татарстан Республикасы Тәтеш муниципаль районында 

«Иреклелекне (волонтерлыкны) үстерү" муниципаль программасы (алда – программа) Тәтеш 

муниципаль районы территориясендә эшчәнлекләрен гамәлгә ашыручы иреклелек 

оешмаларына ярдәм күрсәтүгә юнәлдерелгән. Гражданнарның ирекле активлыгы җәмгыятьнең 

социаль үсешендә мөһим фактор булып тора, чөнки иреклеләр – чаралар һәм акцияләр 

оештыру күнекмәләрен формалаштыра, халыкның төрле категорияләре белән аралашу 

мөмкинлеге бирә, бу исә гражданнарны хезмәт базарында конкурентлыкка сәләтле итә. 

Ирекле эшчәнлекне тормышка ашыруда зур роль  үзенчәлекле халык категориясе  -  

мобильлеге, активлыгы, энергиялелеге, кыюлыгы, чыдамлыгы һәм түләүсез хезмәткә 

омтылышы хас яшьләргә бирелә. Ирекле вакыт һәм һөнәри планда үсү теләге булу да ирекле 

эшчәнлектә катнашу сәбәбе булып тора. Моннан тыш, иреклелек яшь гражданнарга әхлакый 

тәрбия бирүнең көчле ресурсы булып тора, шуңа күрә яшьләрне ирекле эшчәнлеккә җәлеп итү 

мөһим. Моның белән бәйле рәвештә, Тәтеш муниципаль районы территориясендә, үз теләге 

белән эш итү эшчәнлеге җирле берләшмә максатларына һәм ихтыяҗларына җавап бирә 

торган характерга ия булу сәбәпле, патриотик, экологик, социаль, мәдәни юнәлешләрдә актив 

эш алып барыла. Шәһәр һәм районның волонтерлык отрядлары муниципаль район 

территориясендә җавап биргән юнәлешләрне сайлый һәм алга этәрә.                                        

2Программаның төп максаты һәм бурычлары.  

Дәүләт яшьләр сәясәте өстенлекләреннән чыгып, әлеге программаны тормышка 

ашыруның төп максаты-җәмгыятьтә иреклеләрнең позитив образын популярлаштыру юлы 

белән массакүләм оештырылган Иреклеләр хәрәкәтен үстерү һәм аларга ярдәм итү. 

Программаның төп бурычлары:  

- яшьләрне ирекле иҗтимагый әһәмиятле эшчәнлеккә тарту; 

- яшьләрнең ирекле инициативаларын ачыклау һәм аларга ярдәм итү; 

-  җирле үзидарә органнары һәм халык арасында үзара хезмәттәшлек итүнең даими 

гамәлдәге системасын булдыру; 



- муниципаль берәмлек халкына иреклеләр берләшмәләре тарафыннан күрсәтелә 

торган иҗтимагый хезмәтләрне үстерү өчен шартлар тудыру; 

- муниципаль берәмлектә хәйрия эшчәнлеген һәм иреклеләр хәрәкәтен бүләкләү һәм 

стимуллаштыру; 

- җәмгыятьтә ирекле эшчәнлекнең уңай имиджын формалаштыру. 

Тәтеш муниципаль районы яшьләренең ирекле инициативаларын һәм иҗади 

активлыгын тормышка ашыруның төп юнәлешләре: 

- халыкның социаль яктан якланмаган катламнары, авыр тормыш шартларына 

дучар булган кешеләр белән эшләү, шул исәптән пенсионерларга, инвалидларга, ата-ана 

каравыннан мәхрүм калган балаларга ярдәм күрсәтү һ. б.); 

- сәламәт яшәү рәвешен формалаштыру һәм физик культура һәм спорт белән 

шөгыльләнүне пропагандалау; 

- социаль тискәре күренешләрне (наркомания, эчкечелек, тәмәке тарту, ВИЧ/СПИД) 

профилактикалау; 

- риск төркеме балалары белән эш; 

-        гражданлык-патриотик тәрбия; 

- мәдәниятара диалогны популярлаштыру һәм милләтара конфликтларны 

профилактикалау; 

- зур мәдәни, спорт һәм башка иҗтимагый әһәмиятле чараларны оештыруда һәм 

үткәрүдә ярдәм итү; 

- гражданнарга экологик тәрбия бирүгә һәм әйләнә-тирә мохитне саклау буенча 

эшләрне оештыруга ярдәм итү; 

- кан донорлыгын пропагандалау; 

-         шәһәр мохитен формалаштыруда ярдәм; 

- башка иреклелек инициативаларын үстерүгә ярдәм итү. 

                                         3.Программаны гамәлгә ашыру планы  

№ Исеме Вакыты 

1.  Совет гаскәрләрен Әфганстаннан чыгару көненә 

багышланган чара оештыру 

февраль 

2.  «Язгы игелек атнасы», «Көзге игелек атнасы» 

акцияләрен оештыру 

март-апрель 

сентябрь-октябрь 

3.  "Георгий тасмасы" акциясен оештыру апрель-май 

4.  "Чиста яр" акциясен оештыру май-август 

5.  Бөтендөнья кан доноры көненә багышланган 

акцияне оештыру 

июнь 



6.  Хәтер һәм кайгы көненә багышланган «Хәтер 

шәме» акциясен оештыру 

июнь 

7.  Россия көненә, Россия Федерациясе флагы 

көненә, Татарстан Республикасы көненә 

багышланган акцияләрне оештыру 

июнь 

август  

8.  Терроризмга каршы көрәштә бердәмлек көненә 

багышланган чаралар оештыру 

сентябрь 

9.  Өлкәннәр көненә багышланган чаралар оештыру сентябрь-октябрь 

10.  #СТОПВИЧ/СПИД " акциясен оештыру» декабрь 

11.  Халыкара инвалидлар көненә багышланган 

чаралар оештыру 

декабрь 

12.  Тәтеш муниципаль районында волонтерлар 

хәрәкәте эшен Интернет челтәрендә яктырту 

ел дәвамында 

13.  Шәһәр мохитен формалаштыру объектларын 

волонтерлар белән тәэмин итү 

Ел дәвамында 

14.  Массакүләм чараларны волонтерлык белән 

тәэмин итү 

Ел дәвамында 

15.  Авыр тормыш хәлендә калган кешеләр өчен 

хәйрия акцияләре оештыру 

Ел дәвамында 

16.  Өлкән кешеләргә адреслы ярдәм күрсәтү Ел дәвамында 

17.  Истәлекле урыннарны һәм хәрби каберлекләрне 

төзекләндерү 

Ел дәвамында 

18.  Олы Шәмәк авылының картлар һәм инвалидлар 

интернат-йорты карамагындагылар белән эшне 

оештыру 

Ел дәвамында 

19.  Волонтерларның слетларда һәм форумнарда 

катнашуы 

Ел дәвамында 

 

4. Программаны гамәлгә ашыруның көтелгән нәтиҗәләре  

Иреклелек эшчәнлеге нәтиҗәлелегенең төп критерие-гражданнарның анда катнашу 

дәрәҗәсе, ирекле ярдәмчеләр хезмәтен кулланучы оешмалар саны, шулай ук дөнья күрүендә, 

урнаштыруда һәм кыйммәтләрендә, иреклеләрнең иҗтимагый-әһәмиятле үз-үзләрен 

тотышында күрсәтелә торган тенденцияләре. 

Иреклелек эшчәнлеге үсешенең соңгы нәтиҗәсе җәмгыятьнең рухи һәм әхлакый 

потенциалын күтәрү, социаль проблемаларны хәл итүдә иҗтимагый оешмаларның ролен 

көчәйтү, муниципаль хакимият органнары һәм коммерция, иҗтимагый оешмалар арасында 

партнерлыкны ныгыту булырга тиеш. 

5. Программаны финанслау чыганагы  

Программаны финанслау чыганагы-җирле бюджет акчалары. 

 


